
5ú Meitheamh

Turais Scoile
Beidh rang a trí go rang a sé ag dul go Páirc Emerald an Déardaoin seo chugainn, an 12ú Meitheamh. Beidh an bus ag fágáil taobh amuigh den scoil ag 6 a chlog ar maidin. Tá sé tábhachtach go mbeidh gach páiste in am an mhaidin sin. Beidh ar na páistí a n-éide scoile a chaitheamh ar an lá agus thig leo athrú éadaí, tuáille beag, cóta agus airgead don siopa a thabhairt leo chomh maith. Tá bia te agus deoch mar chuid den phacáiste, ach ba chóir do pháistí lón pacáilte agus deoch a thabhairt leo freisin. Roinnfear na páistí i ngrúpaí de thart ar sheachtar agus beidh maoirseacht orthu i rith an lae. Más gá duit teagmháil a dhéanamh linn ar an lá thig leat é sin a dhéanamh ar 0838128604. Seolfaimid téacs chuig tuismitheoirí chun sibh a chur ar an eolas faoi am a bheimid ar ais ar scoil. Táimid ag súil le bheith ar ais thart ar 8 a chlog.

Beidh naíonáin bheaga go dtí rang a dó ag dul go Century Play i Leitir Ceanainn Dé Luain an 16 Meitheamh. Beidh an bus ag fágáil na scoile ag leathuair i ndiaidh a naoi agus ba chóir go mbeadh sé ar ais arís roimh a trí a chlog. Feicfidh na páistí an scannán 'Stitch' ar an lá chomh maith le dul go Century Play agus cuirfear bia te agus deoch ar fáil dóibh. Thig leat teagmháil a dhéanamh le huimhir shoghluaiste na scoile 0838128604 chomh maith agus muid i Leitir Ceanainn.

Meabhrúchán:
Ní bheidh fón póca na scoile in úsáid ach amháin le linn turais scoile.



Bun-Scoltacha Ghaoth Dobhair
Bhí Vincent Breslin ag obair ar leabhar faoi na 13 bhunscoil a bhí sa pharóiste blianta ó shin. Tá sé ag tabhairt sraith cainteanna chomh maith le cur i láthair sna seachtainí amach romhainn. Beidh seanghrianghraif de na scoileanna aige ag na cur i láthair seo chomh maith.

Beidh an chéad cheann de na sraith cainteanna seo ar siúl Dé Luain seo chugainn, 9ú Meitheamh ag leathuair tar éis a 7 i Scoil Phádraig. Beidh sé ag diriú ar Scoil Phádraig, Dún Lúiche, Cnoc an Stolaire, An Toir agus Eaglais na hÉireann an Bun Beag. Scaipigí an nuacht agus tá fáilte roimh uilig.

Beidh an dara oíche ar siúl i Scoil Adhamhnáin an Luinnigh ar an Chéadaoin an 11ú Meitheamh ag leathuair tar éis a seacht. Beidh sé ag diriú ar Scoil Dhoirí Beaga, Gabhla, Inis Meáin agus Scoil Adhamhnain an Luinnigh.

Beidh an tríú oíche ar siúl i Scoil Bhríd Mhín an Chladaigh, Dé Máirt an 17ú Meitheamh ag leathuair tar éis a seacht. Beidh sé ag diriú ar Scoil Inis Oirthir, Cnoc Fola, Bun an Inbhir agus Mín an Chladaigh. 

Nuacht Cúla 4
Bhí páistí ó rang a trí agus a ceathair ar na nuacht inné ag caint faoi na sicíní a bhain futhú i Machaire Gathlán. Dhear na páistí comharthaí bóthair atá curtha sa cheantar ag tabhairt rabhaidh do thiománaithe faoi na contúirtí a bhaineann le sicíní ag trasnú an bhóthair. Thig leat an eipeasóid a fheiceáil ar an TG4 Player.

Tuairiscí Scoile
Seolfar na tuairiscí scoile abhaile le na páistí amárach.




Díon agus soilse na scoile
Tá díon na scoile le coiriú i rith an tsamhraidh mar gheall ar roinnt deora anuas atá againn. Táimid chun na seansoilse go léir a athrú le soilse nua LED atá níos éifeachtaí ó thaobh fuinnimh de chomh maith. 

Dátaí Tábhachtacha
Beidh an scoil ag druid do laethanta saoire an tsamhraidh Dé hAoine an 20ú Meitheamh ag meán lae. Athosclóidh an scoil arís Dé Céadaoin an 27ú Lúnasa. Críochnóidh na naíonáin shóisearacha nua ag 12 meán lae agus beidh siad istigh go dtí a 2 a chlog ón Luan 8ú Meán Fómhair.

Uaireanta breise
Rinne an scoil iarratas ar uaireanta breise CRS (SNA) agus SET i mbliana. D’éirigh linn inár n-iarratais mar fuaireamar uaireanta breise SNA agus SET. Chuaigh muid i dteagmháil leis an Roinn chomh maith faoin bhféidearthacht múinteoir ranga breise a fháil don scoil. Táimid go fóill ag fanacht ar chinneadh ón Aire Oideachais. 

